
ქართული ენისა და ლიტერატურის საგნობრივი ოლიმპიადის დავალებებისა და პასუხების  შედგენისას გასათვალისწინებელი კრიტერიუმები

1. ქართული ენისა და ლიტერატურის  საგნობრივი ოლიმპიადა ტარდება VII, VIII,  IX კლასებში;
2. ქართული ენისა და ლიტერატურის  საგნობრივი ოლიმპიადის   პირველი,   მეორე და მესამე ტურის  ტესტები უნდა მომზადდეს საქართველოს განათლებისა და მეცნიერების მინისტრის 2016 წლის 18 მაისის №40/ნ ბრძანებით დამტკიცებული „ეროვნული სასწავლო გეგმის“ შესაბამისად VI, VII  და VIII კლასებისათვის გათვლილ პროგრამებზე დაყრდნობით. (VI კლასის პროგრამის შესაბამისად მომზადებული ტესტები გამოყენებულ იქნება VII კლასი მოსწავლეებისათვის,VII კლასის პროგრამის შესაბამისად მომზადებულ ტესტები VIII კლასის მოსწავლეებისათვის და VIII  კლასის პროგრამის შესაბამისად მომზადებული ტესტები IX კლასის მოსწავლეებისათვის);
3. პირველი, მეორე  და მესამე ტურის დავალებები ერთმანეთისგან უნდა განსხვავდებოდეს სირთულით;
4. დავალების პირობა უნდა იყოს გრამატიკულად გამართული. კითხვა მკაფიოდ ფორმულირებული.
5. პირველი ტური - გამოსაყენებელი ტესტი (კრებული) უნდა შედგებოდეს სამი დავალებისგან:
ა) ტესტის პირველი დავალება უნდა იყოს  ათქულიანი. მოსწავლეებს მიეცემათ სავარჯიშო, რომელიც შედგება 10 წინადადებისაგან. თითოეულ წინადადებაში დაშვებულია თითო მორფოლოგიურ-ორთოგრაფიული, სინტაქსური შეცდომა და სტილისტური ხარვეზი,   მოსწავლეს მოეთხოვება,  გაასწოროს შეცდომები და   სწორად გადაწეროს თითოეული წინადადება (ერთი სწორი პასუხი ერთი ქულა). 
ბ) მეორე დავალება - ტექსტის რედაქტირება, უნდა იყოს ათქულიანი. მოსწავლეებს მიეცემათ დეფორმირებული ტექსტი, რომელშიც დაშვებულია 10 მორფოლოგიური, ორთოგრაფიული, პუნქტუაციური და სინტაქსური შეცდომა,  მოეთხოვებათ ამ შეცდომის გასწორება ტექსტის კონტექსტის მიხედვით და ისე გადაწერა. 
გ) მესამე დავალებად მოსწავლეებს მიეწოდებათ მათი ასაკობრივი განვითარების შესაბამისი ტექსტი (ან ნაწყვეტი  ტექსტიდან, იგავი, შეგონება, მინიატურა...) და მოეთხოვებათ მოცემული მითითებების მიხედვით იმსჯელონ და დააფიქსირონ თავიანთი პოზიცია. მსჯელობა უნდა წარმოადგენდეს ერთიან, ლოგიკურ ნააზრევს და არა პასუხს ცალკეულ მითითებებზე. მაქსიმალური 10 ქულა.
ტესტის მაქსიმალური ქულა უნდა იყოს 30.

[bookmark: _Hlk219236330][bookmark: _Hlk219236908]მეორე ტური - მოსწავლეებს მიეცემათ მათი ასაკობრივი განვითარების შესაბამისი ტექსტი (ან ნაწყვეტი ტექსტიდან, იგავი, შეგონება, მინიატურა...), მოეთხოვებათ ტექსტის გააზრება: ტექსტიდან გამომდინარე, დასმული იქნება 10 შეკითხვა (მოსწავლეებმა უნდა აირჩიონ სამი სავარაუდო პასუხიდან ერთი სწორი პასუხი),  დავალების მაქსიმალური  შეფასებაა 10 ქულა (ერთი სწორი პასუხი ერთი ქულა). გარდა ამისა, ტექსტიდან გამომდინარე, მოსწავლეებს მიეცემათ სამსჯელოდ თეზისი და მოეთხოვებათ ესეს დაწერა,  აზრის ნათლად, მკაფიოდ და დასაბუთებულად ჩამოყალიბება, არგუმენტებისა და სათანადო მაგალითების მოყვანა. მსჯელობა უნდა იყოს ლოგიკურად  და სტრუქტურულად გამართული მოსწავლეს მოეთხოვება სალიტერატურო ენის ნორმების დაცვა. ესეს მაქსიმალური შეფასება  უნდა იყოს 20 ქულა;
[bookmark: _Hlk219236960]ტესტის მაქსიმალური ქულა უნდა იყოს 30.

მესამე ტური - მოსწავლეებს მიეცემათ მათი ასაკობრივი განვითარების შესაბამისი 2 ტექსტი (ან ნაწყვეტი/ნაწყვეტები ტექსტიდან, იგავი, შეგონება, მინიატურა...), მოეთხოვებათ ტექსტების გააზრება, სამი მითითების მიხედვით თხზულების დაწერა,   აზრის ნათლად, მკაფიოდ და დასაბუთებულად ჩამოყალიბება, არგუმენტებისა და   სათანადო მაგალითების მოყვანა. მსჯელობა უნდა იყოს ლოგიკურად და სტრუქტურულად გამართული მოსწავლეს მოეთხოვება სალიტერატურო ენის ნორმების დაცვა. თხზულების  მაქსიმალური შეფასება  უნდა იყოს 30 ქულა;
 ტესტის მაქსიმალური ქულა უნდა იყოს 30.

               სწორი პასუხების შედგენისას:
1. ყოველი დავალების პასუხი უნდა იყოს მკაფიო და არაორაზროვანი;
2. ასევე, უნდა განისაზღვროს თხზულების შეფასების კრიტერიუმები მკაფიოდ, ნაშრომის ენობრივი, სტილისტური, შინაარსობრივი მხარის შესაფასებლად, მოსწავლის ორიგინალური, არაშაბლონური აზროვნების გამოსავლენად.
